
9. 7404 - Proposition de modifi-
cation du Règle ment de la Chambre 
des Députés relative à la présence 
d’un collaborateur du rapporteur 
lors de réunions de commission 
(suite)
Da kéime mer zur Ofstëmmung iwwert d’Reso-
lutioun. Ass een, deen eppes wëllt zur Reso-
lutioun soen?
Da kënne mer ...
(Interruption par M. Léon Gloden)
Den Här Gloden.
Résolution 1

 M. Léon Gloden (CSV).- Merci, Här Pre-
sident. Zu der Resolutioun hei, déi eis soumet-
téiert ginn ass, erënneren ech drun, datt, an do 
deelen ech am Fong dem Här Bodry seng 
Duerstellung, am Fong den Deputéierte seng 
Aarbecht soll ganz eleng maachen. Et ass kloer, 
datt d’Fraktioune Mataarbechter hunn, déi Re-
cherchë maachen, déi Artikelen nosichen, mä 
d’Rieden an d’Rapporte sollen am Fong vun 
den Deputéierte geschriwwe ginn.
Et ass duerfir, wou mer an dat héicht Haus hei 
gewielt ginn. Mir sinn duerfir och der Mee-
nung, datt am Prinzip soll kee Kollaborateur 
mat an d’Kommissioune kommen. Ech hunn 
dat och gesot.
Op där anerer Säit soll een eng Iwwerleeung 
ustellen, fir de Fraktioune méi Moyenen ze 
ginn, och fir se - an ech mengen, dat rejoi-
gnéiert och dat, wat de Spriecher vun der LSAP 
gesot huet - hei am Parlament, am Haus vum 
éischte Pouvoir vum Land, besser ze positio-
néieren oder op d’mannst um selwechten 
Niveau  par rapport zu der Regierung. Well et 
ass e Fait, datt déi effektiv, an do ginn ech och 
deene Lénke recht, do mat enger Armada vu 
Beamten an déi Kommissioune kommen. Haut 
nach eng Kéier ze gesinn an der Justizkommis-
sioun. Do ass en Desequiliber.
Well mir awer der Meenung sinn, datt am Prin-
zip kee Kollaborateur soll an d’Kommissioune 
kommen an op där anerer Säit d’Fraktioune 
solle méi Moyene kréien, enthale mir eis hei bei 
dëser Resolutioun.

 M. Fernand Etgen, Président.- Ass nach 
eng Wuertmeldung do?
(Négation)
Da kënne mer direkt zum Vott kommen.
Vote sur la résolution 1
De Vott fänkt un. Fir d’Éischt déi perséinlech 
Stëmmen. Duerno de Vote par procuration. De 
Vott ass ofgeschloss.
Dës Resolutioun ass mat 8 Jo-Stëmmen, 31 
Nee-Stëmmen an 21 Abstentiounen net uge-
holl.
Ont voté oui : MM. Jeff Engelen, Gast Gibéryen, 
Fernand Kartheiser et Roy Reding ;
MM. Sven Clement (par M. Marc Goergen) et 
Marc Goergen ;
MM. Marc Baum et David Wagner. 
Ont voté non : MM. Guy Arendt, André Bauler, 
Gilles Baum, Mme Simone Beissel, MM. Eugène 
Berger, Frank Colabianchi, Mme Joëlle Elvinger, 
MM. Fernand Etgen, Gusty Graas, Max Hahn, 
Mmes Carole Hartmann et Lydie Polfer (par M. 
Gusty Graas) ;
MM. Marc Angel, Dan Biancalana, Alex Bodry, 
Mme Tess Burton, MM. Yves Cruchten, Mars Di 
Bartolomeo, Georges Engel, Franz Fayot, Claude 
Haagen et Mme Lydia Mutsch ;
MM. Carlo Back, François Benoy, Mmes Djuna 
Bernard, Stéphanie Empain, MM. Marc Hansen, 
Henri Kox, Mme Josée Lorsché, MM. Charles 
Margue et Roberto Traversini.
Se sont abstenus : Mmes Diane Adehm, Nancy 
Arendt épouse Kemp (par M. Laurent Mosar), 
MM. Emile Eicher, Félix Eischen, Paul Galles, Léon 
Gloden, Jean-Marie Halsdorf, Mmes Martine 
 Hansen, Françoise Hetto-Gaasch, MM. Aly Kaes 
(par M. Paul Galles), Marc Lies (par Mme  Martine 
Hansen), Georges Mischo, Mme Octavie Modert, 
M. Laurent Mosar, Mme Viviane Reding (par 
Mme Diane Adehm), MM. Gilles Roth, Marco 
Schank, Marc Spautz, Serge Wilmes, Claude 
 Wiseler et Michel Wolter.
Domadder wiere mer um Enn vun der Sitzung 
vun haut ukomm. Déi nächst Sitzunge si fir de 
14., 15. a 16. Mee virgesinn.
D’Sëtzung vun haut ass opgehuewen.
(La séance publique est levée à 17.37 
heures.)

Mir hunn dovunner ofgesinn, hei eng spezial 
Verifikatiounskommissioun anzesetzen. Et ass jo 
esou, dass mer déi éischte Kéier elo am Ufank 
vun dëser Period eng permanent Verifikatiouns-
kommissioun agesat hunn, déi fir d’Chamber-
wahle spillt, alles wat d’Validatioun vun de 
Mandater ugeet bei den nationalen Deputéier-
ten. An déiselwecht Kommissioun wär dann 
och hei zoustänneg, fir déi Verifikatiounen ze 
maache fir d’Europawahle respektiv fir d’Euro-
padeputéiert.
Dat geschitt och dann no deene Prozeduren, 
déi virgesi sinn. Dat heescht, déi Kommissioun 
mécht e Rapport. De Rapport kann och even-
tuell bei Reklamatiounen eréischt gemaach 
ginn, nodeem se de betraffenen Deputéierten 
oder vläicht Leit vu baussen ugehéiert hunn, fir 
bei Reklamatiounen ze kucken, wéi seriö dat 
ass. An da gëtt dee Rapport an der Kommis-
sioun ugeholl an dee gëtt dann an de Plenum 
bruecht vun der Chamber. An et ass u sech 
dann d’Chamber als Plenière, déi déi Decisioun 
hëlt, déi muss iwwert d’Konklusioune vun 
deem Rapport do ofstëmmen.
Dat ass also d’Prozedur, wéi se hei virgesinn 
ass, déi zimlech genau also deem entsprécht, 
wat mer och elo virgesinn hu bei den National-
wahlen.
Hei spillt jo nach, dass mer mussen, dat ergëtt 
sech awer och duerch d’europäescht Recht, 
bannent gewëssenen Zäitramen aktiv ginn, fir 
dass d’Europaparlament kann a voller Komposi-
tioun, och mat de Lëtzebuerger Vertrieder, da 
matzäiten ufänken.
Dat setzt allerdéngs viraus, dass déi Leit, déi 
potenziell gewielt sinn, déi Informatiounen, déi 
si der Chamber selwer musse matdeelen, hir an 
den Delaie ginn. Well nëmme wann déi In for-
ma tiounen do sinn, da kann d’Chamber och 
hir Kontrollaarbecht op deem dote Punkt maa-
chen.
E leschte Punkt, op deen ech nach wollt hiwei-
sen, dat gëllt vläicht fir eng zukünfteg Aar-
becht, betrëfft och vläicht eis Aarbechten iw-
wert déi nei Verfassung. Mir hunn an deem 
neie Verfassungsprojet virgesinn, dass och 
eng riichterlech Kontroll nach komme soll nieft 
där éischt instanzlecher Kontroll, déi duerch 
d’Cham ber duerchgefouert gëtt.
Wat d’Wahlgeschäfter ugeet, ass et esou, dass 
nach eng Recoursméiglechkeet soll agefouert 
ginn - wéi dat a ville Länner besteet, notam-
ment Däitschland huet deen dote System - 
bei enger neutraler Instanz. Dat wär an deem 
heite Fall d’Lëtzebuerger Verfassungsgeriicht, 
wat da praktesch géif d’Appellinstanz gi bei 
 Onzefriddenheet par rapport zu der Decisioun, 
déi d’Chamber iwwert d’Regularitéit vu Wahle 
respektiv iwwer eenzel Deputéiert geholl 
hätt.
Et misst een eigentlech, dat wär logesch, och 
eppes Äänleches virgesinn fir d’Europaparla-
ment. Och do mécht et Sënn. An do gëtt et 
Uerteeler, notamment vun dem Europäesche 
Mënschegeriichtshaff par rapport zu Rumä-
nien. Déi wollten en äänleche System aféieren, 
wéi mir en hei zu Lëtzebuerg - eigentlech an 
der Belsch, et gëtt e puer aner Länner - hunn. 
An dunn hunn déi vum Europäesche Ge-
riichtshaff gesot kritt: „Ma Dir sidd keng al De-
mokratie, wou all d’demokratesch Regele fest 

verankert sinn. Esou e System ouni riichterlech 
Kontroll, dat däerft Dir net aféieren.“ Bon.
(Hilarité)
Juristesch halen ech net ganz vill vun där doter 
méi politescher Argumentatioun vun enger 
Cour. Mä op jidde Fall wësse mer, dass mer do 
also a Problemer sinn. A fir deem aus de Féiss 
ze goen, ware mer eis alleguerten eens, fir ze 
soen: „Majo da soll d’Verfassungsgeriicht sech 
an Zukunft als zweet Instanz déi dote Saache 
kënnen ukucke bei Reklamatiounen.“ An dat 
misste mer dann och à la rigueur festschreiwen 
an eisem Verfassungstext, well dat do eng 
zousätzlech Kompetenz da wär vun dem Ver-
fassungsgeriicht.
Voilà, dat wollt ech soen. An deem Sënn géif 
ech Iech bieden am Numm vun der Kommis-
sioun, fir Jo ze soen. An ech bréngen natierlech 
och den Accord vu menger Fraktioun.
Merci.

 M. Fernand Etgen, Président.- Merci vill-
mools, Här Bodry. Den éischten ageschriwwene 
Riedner ass den honorabelen Här Léon Gloden. 
Här Gloden, Dir hutt d’Wuert.
Discussion générale

 M. Léon Gloden (CSV).- Merci, Här Pre-
sident, fir d’Wuert. Fir d’Éischt e Merci dem 
Rapporteur Alex Bodry fir dee mëndlechen a 
schrëftleche Rapport.
De Rapporteur ass hei op d’Chronologie vun 
dëser Propositioun agaangen, wéi se zustane 
komme ass, firwat se zustane komm ass. Wann 
een den europäesche Gedanke bis zu Enn 
féiert, da kéint ee sech am Fong och d’Fro 
stellen: Firwat kontrolléiert en nationaalt Parla-
ment, ob en Deputéierten an engem suprana-
tionale Parlament ka sëtzen oder net? Mä dat 
géif elo hei an deene fënnef Minutten ze wäit 
féieren.
Ech hunn och um Site nogekuckt, et sinn am 
Fong just nach zwee Länner vun der EU, wou 
en nationaalt Parlament dat verifiéiert. Dat sinn 
Dänemark an ebe Lëtzebuerg. An Däitschland 
gëtt dat zum Beispill duerch e Verantwortle-
chen op Bundesniveau gemaach.
D’Verifikatioun duerch eng Geriichtbarkeet, 
ouni dass et eng Contestatioun ass, ass och 
eng Méiglechkeet. Dat ass zum Beispill an Éi s-
träich oder bei eise belschen Noperen de Fall. 
Den Här Bodry ass drop agaangen. An Däitsch-
land gëtt et och de Recours virun engem Ge-
riicht, wann eng Contestatioun do ass. Ech 
mengen, dat ass eng Fro, déi een nach eng 
Kéier hei bei eis och intern sollt ausdiskutéie-
ren. Mir hunn et notamment ugefaangen am 
Kader vun de Verfassungsaarbechten.
Dëst gesot, soen ech nach eng Kéier Merci hei 
fir d’Nolauschteren a ginn den Accord vu 
menger Fraktioun.

 M. Fernand Etgen, Président.- Merci vill-
mools, Här Gloden. Den nächsten ageschriw-
wene Riedner ass den honorabelen Här Eugène 
Berger.

 M. Eugène Berger (DP).- Merci, Här 
 President. Ech wéilt och dem Rapporteur, deen 
am Numm vun der Kommissioun hei de Rap-
port presentéiert huet, Merci soen. En huet 
eigentlech all d’Elementer presentéiert.

Effektiv hu mer festgestallt, datt eigentlech 
awer e Vide ass oder war an der Vergaangen-
heet, wat déi Prozedur fir d’Verifikatioun vun 
de Resultater vun den Europawahlen ube-
laangt. Mir hunn elo eng Solutioun fonnt, déi e 
bëssen e Parallelismus ass par rapport zu deene 
Verifikatiounen, déi mer neierdéngs bei den 
Nationalwahle maachen. Ech mengen, datt dat 
awer méi wéi d’Strooss kann halen.
Sief et, datt een eventuell kann iwwerleeën, wéi 
een et an Zukunft mécht. Do sinn e puer Pisten 
opgezeechent, och an der Verfassung. Mä ech 
mengen, datt dat hei awer trotzdeem elo en 
zolitten Text ass, wou mer dann drop kënne 
schaffe respektiv dann och an zwou, dräi Wo-
che kënnen dat eng éischte Kéier applizéieren.
Dat gesot, gi mir op alle Fall och eisen Accord 
zu dëser Modifikatioun respektiv dëser Verbes-
serung an Opfëllung (veuillez lire : Opwäer-
tung) vun eisem Chambersreglement.

 M. Fernand Etgen, Président.- Merci vill-
mools, Här Berger. An da wier et un der hono-
rabeler Madamm Josée Lorsché.

 Mme Josée Lorsché (déi gréng).- Merci, 
Här President. Och mir soen dem Här Bodry 
Merci fir déi perfekt Erklärungen zu dëser Mo-
difikatioun a ginn natierlech den Accord vun 
der grénger Fraktioun.

 M. Fernand Etgen, Président.- Merci vill-
mools, Madamm Lorsché. De leschten age-
schriwwene Riedner ass den Här Marc Baum.

 M. Marc Baum (déi Lénk).- Jo, Merci, Här 
President. Mir kënnen eis deem an dësem Fall 
och nëmmen uschléissen, nodeem mer den 
Text gelies hunn an och no deenen, mengen 
ech, ganz gudden Explikatiounen, déi den Här 
Bodry ginn huet, och en vue dovunner, wat an 
déi nei Verfassung stoe kënnt, d’Verfassungsge-
riicht, dat doranner och eng Funktioun an eng 
Aufgab sollt hunn.
Dem Här Gloden seng Iwwerleeung, fir ze 
soen, datt et, wann een den europäesche Ge-
danke weiderféiert, eigentlech d’Europäescht 
Parlament misst sinn oder eng europäesch Ins-
tanz, déi dat kontrolléiert, ass idealtypesch 
vläicht richteg. Et muss een awer soen, d’Wahle 
fannen och ëmmer an engem nationale Kader 
statt. An de Corps électoral ass ...

 M. Alex Bodry (LSAP).- No eisem Wahlge-
setz!

 M. Marc Baum (déi Lénk).- ... nach ëmmer 
dee vu Lëtzebuerg. Duerfir déi Iwwerleeung. 
Wann een déi géif opgräifen, da bräicht ee 
wierklech och paneuropäesch Wahlen, déi net 
méi un een Nationalstat gebonne sinn. Do-
riwwer kann ee sécherlech diskutéieren, mä 
ech mengen, do si mer am Moment nach ganz 
wäit ewech.

 M. Fernand Etgen, Président.- Merci vill-
mools, Här Baum. D’Diskussioun ass elo ofge-
schloss.
Mir kommen elo zur Ofstëmmung vum Änne-
rungsvirschlag vum Chambersreglement 7422. 
Den Text steet am Document parlementaire 
74221.
Vote sur l’ensemble de la proposition de 
modification du Règlement de la Chambre 
des Députés 7422
D’Ofstëmme fänkt un. Fir d’Éischt déi perséin-
lech Stëmmen. Duerno de Vote par procu ra-
tion. De Vott ass ofgeschloss.
Dësen Ännerungsvirschlag ass eestëmmeg mat 
60 Jo-Stëmmen ugeholl.
Ont voté oui : Mmes Diane Adehm, Nancy Arendt 
épouse Kemp (par M. Laurent Mosar), MM. Emile 
Eicher, Félix Eischen, Paul Galles, Léon Gloden, 
Jean-Marie Halsdorf, Mmes Martine Hansen, 
Françoise Hetto-Gaasch, MM. Aly Kaes, Marc Lies 
(par M. Paul Galles), Georges Mischo, Mme 
 Octavie Modert, M. Laurent Mosar, Mme Viviane 
Reding (par Mme Françoise Hetto-Gaasch), MM. 
Gilles Roth, Marco Schank, Marc Spautz, Serge 
Wilmes, Claude Wiseler et Michel Wolter ;
MM. Guy Arendt, André Bauler, Gilles Baum, 
Mme Simone Beissel, MM. Eugène Berger, Frank 
Colabianchi, Mme Joëlle Elvinger, MM. Fernand 
Etgen, Gusty Graas, Max Hahn, Mmes Carole 
Hartmann et Lydie Polfer (par M. Eugène Berger) ;
MM. Marc Angel, Dan Biancalana, Alex Bodry, 
Mme Tess Burton, MM. Yves Cruchten, Mars Di 
Bartolomeo, Georges Engel, Franz Fayot, Claude 
Haagen et Mme Lydia Mutsch ;
MM. Carlo Back, François Benoy, Mmes Djuna 
Bernard, Stéphanie Empain, MM. Marc Hansen, 
Henri Kox, Mme Josée Lorsché, MM. Charles 
Margue et Roberto Traversini ;
MM. Jeff Engelen, Gast Gibéryen, Fernand 
Kartheiser et Roy Reding ;
MM. Sven Clement (par M. Marc Goergen) et 
Marc Goergen ;
MM. Marc Baum et David Wagner.

